
Հավելված N 10
ՀԱՇՎԵՏՎՈՒԹՅՈՒՆ

ՍևԱՆԱ  ԼՃԻ ԷԿՈՀԱՄԱԿԱՐԳԵՐԻ ՎԵՐԱԿԱՆԳՆՄԱՆ, ՊԱՀՊԱՆՄԱՆ, ՎԵՐԱՐՏԱԴՐՄԱՆ ԵՎ ՕԳՏԱԳՈՐԾՄԱՆ 2011 ԹՎԱԿԱՆԻ ՄԻՋՈՑԱՌՈՒՄՆԵՐԻ
ՏԱՐԵԿԱՆ ԾՐԱԳՐԻ ԿԱՏԱՐՄԱՆ ՎԵՐԱԲԵՐՅԱԼ

	հ/հ
	Միջոցառման  անվանումը
	Հանձնարարականի կատարվելիք աշխատանքների և միջոցառումների համառոտ նկարագիրը
	Կատարման պատասխանատուն
	Համակատարողը
	Ժամկե
տը
	2011թ. ֆինանսավորման աղբյուրը և 
պահանջվող գումարը

	2011թ. աշխատանքների և միջոցառումների  կատարման ընթացքը

	1  Կառավարման  համակարգի կատարելագործում
	

	1.1
	“Սևան ազգային պարկ” ՊՈԱԿ-ի կառավարման համակարգի կատարելագոր
ծում
	Սևանա լճի և նրա ջրհավաք ավազանի գետերի ջրերի աղտոտվածության մոնիտորինգի իրականացում
	ՀՀ բնապահպա
նության նախարարու
թյուն
	ՀՀ ԳԱԱ /համաձայնությամբ/ 

  
	2011թ.  և  շարունակական
	“Շրջակա միջավայրի վրա ներգործության մոնիտորինգի կենտրոն” ՊՈԱԿ-ի կողմից կատարվող “ Ջրային օբյեկտների և օդային ավազանի աղտոտվածության վիճակի մոնիտորինգի ծառայություններ” ծրագրի շրջանակներում:
	2011թ. ընթացքում Սևանա լճի 17 մակերեսային և                 9 խորքային դիտակետերից վերցվել է 156 փորձանմուշ, կատարվել` 7020 անալիզ: Սևանա լճի ավազանի Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Շողվակ, Ծակքար, Գավառագետ գետերի և Արփա-Սևան թունելի 18 դիտակետերից վերցվել է 141 փորձանմուշ, կատարվել` 6345 անալիզ:

Ընդհանուր առմամբ 2011թ. ընթացքում լճի, նրա ավազանի 10 գետերի և Արփա-Սևան թունելի ջրի որակը բնութագրելու համար վերցված փորձանմուշներում որոշվել է միջին հաշվով 45-ական ցուցանիշ, կատարվել` 13365 անալիզ:

Սևանա լիճ` 2011թ.-ի ընթացքում համաձայն ստացված տվյալների Սևանա լճի  թթվածնային ռեժիմը եղել է բավարար լճի բնական կենսագործունեության համար`բոլոր դիտակետերում դիտվելով թույլատրելի նորմայի սահմանում:

Նշված ժամանակահատվածում լճում 1,1 անգամ ձկնատնտեսական սահմանային թույլատրելի նորման (ըստ ԽՍՀՄ տարիներից հաստատված նորմերի) գերազանցել է մագնեզիումի (ՍԹԿ=40մգ/լ) միջին տարեկան կոնցենտրացիան, որը, հիմք ընդունելով բազմամյա մոնիտորինգային ուսումնասիրությունները, բնութագրական է լճի ջրաքիմիական ռեժիմին: 
2011թ.-ին Սևանա լճից վերցված փորձանմուշներում վանադիումի (ՍԹԿ=0.001մգ/լ) միջին տարեկան կոնցենտրացիան թույլատրելի նորման գերազանցել է 5,0, բրոմինը (ՍԹԿ=0.2մգ/լ)` 1,9-2,0, սելենինը (ՍԹԿ=0.001մգ/լ) և քրոմինը (ՍԹԿ=0.001մգ/լ)` 2,0 անգամ:

Լճի ջրաքիմիական ուսումնասիրությունները ցույց են տվել, որ որոշ հատվածներում առանձին ամիսներին, մասնավորապես փետրվար, մարտ, ապրիլ ամիսներին 1,1-1,5 անգամ գերազանցվել է նաև ԹԿՊ5-ի (ՍԹԿ=3մգ/լ), օգոստոսին` 1,1-1,9 անգամ ԹՔՊ-ի (ՍԹԿ=30մգ/լ) և 2,0-3,0 անգամ պղնձի (ՍԹԿ=0.001մգ/լ) սահմանային թույլատրելի նորման:

Որոշված մյուս ցուցանիշների պարունակությունները դիտվել են թույլատրելի նորմաների սահմաններում:

       Սևանա լճի ավազանի գետեր` Սևանա լճի ավազանի 10 գետերից (Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Ծակքար, Շողվակ, Գավառագետ) և Արփա-Սևան թունելից 2011թ.-ին վերցված փորձանմուշներում գերազանցվել են նիտրիտ, ամոնիում իոնների, ալյումինի, վանադիումի, պղնձի, քրոմի, նիկելի և մանգանի սահմանային թույլատրելի նորմաները:

Մասրիկ, Կարճաղբյուր և Գավառագետ գետերի գետաբերաններից և Արփա-Սևան թունելից վերցված փորձանմուշներում դիտվել է վանադիումով (ՍԹԿ=0.001մգ/լ) բարձր աղտոտվածություն` միջին տարեկան կոնցենտրացիան սահմանային թույլատրելի նորման գերազանցել է 11,0-20,0 անգամ:

Սևանա լճի ավազանի գետերից վերցված փորձանմուշներում ալյումինի (ՍԹԿ=0.04մգ/լ) միջին տարեկան կոնցենտրացիան սահմանային թույլատրելի նորման գերազանցել է 1,2-4,3, վանադիումինը (ՍԹԿ=0.001մգ/լ)` 2,0-9,0 անգամ:

Ձկնագետ գետի Սեմյոնովկա գյուղից վերև և Սոթք գետի գետաբերանի մոտ ընկած հատվածներում պղնձի (ՍԹԿ=0.001մգ/լ) միջին տարեկան կոնցենտրացիան սահմանային թույլատրելի նորման գերազանցել է 2,0 անգամ, Ձկնագետ,Գավառագետ գետերի գետաբերաններում և Սոթք գետի հանքավայրից վերև ընկած հատվածում` մանգանինը (ՍԹԿ=0,01մգ/լ)` 2,0-2,1 անգամ, Մասրիկ, Վարդենիս և Մարտունի գետերի գետաբերաններում` նիտրիտ իոնինը (ՍԹԿ=0,024մգN/լ)` 1,3-1,7 անգամ, Սոթք, Շողվակ գետերում և Արփա-Սևան թունելում` քրոմինը (ՍԹԿ=0,001մգ/լ)` 2,0-4,0 անգամ, Սոթք գետի հանքավայրից վերև ընկած հատվածում` նիկելինը (ՍԹԿ=0,01մգ/լ)` 7,1 անգամ, Մարտունի գետի գետաբերանում` ամոնիում իոնինը (ՍԹԿ=0,39մգN/լ)` 1,3 անգամ: Որոշված մյուս ցուցանիշների պարունակությունները դիտվել են թույլատրելի նորմաների սահմաններում:

    2011 թվականի ընթացքում Սևանա լճի 7 դիտակետից վերցված 39 փորձանմուշում, իսկ նրա ավազանի 4 գետերից վերցված 20 փորձանմուշում, որոշվել են նաև ԴԴՏ-ի ԴԴԵ-ի, ԴԴԴ-ի,  և   ՀՔՑՀ-ների պարունակությունները  /ՍԹԿ – 0.01 մկգ/լ/, որոնց միջին տարեկան արժեքները  դիտվել են  թույլատրելի նորմաների սահմաններում :

<< Շրջակա միջավայրի մոնիթորինգի կենտրոն >> ՊՈԱԿ-ի կողմից 2011 թ-ի ընթացքում պետբյուջեով նախատեսված հատուկ ծրագրերով  հուլիս,  նոյեմբեր  ամիսներին կատարվել է Սևանա լճի ողջ մակերեսից և լճի տարբեր խորությամբ կտրվածքներից վերցված ջրի նմուշներ, ինչպես նաև մարտ, ապրիլ, մայիս ամիսներին` լճի հարավ-արևելյան հատվածում թափվող գետերի  /Մասրիկ, Սոտք և նրանց լճի հատակային նստվածքագոյացումներում մետաղների պարունակության որոշման աշխատանքներ:

Ընդհանուր առմամբ վերցվել է նշված գետերից 24 փորձանմուշ, կատարվել` 1080 անալիզ, հատակային նստվածքների` 53 նմուշ, կատարվել` 954 անալիզ:

Սևանա լճի լրացուցիչ մոնիթորինգի  արդյունքները գտնվում են մշակման փուլում:

	
	
	Սևանա լճում և նրա ջրհավաք ավազանում հիդրոկենսաբանական և հիդրոօդերևութաբանական մոնիթորինգի իրականացում:
	ՀՀ արտակարգ իրավիճակ
ների նախարարու
թյուն
	ՀՀ ԳԱԱ /համաձայնությամբ/
	
	«Հայպետհիդրո
մետ¦
ՊՈԱԿ-ի կողմից 2011թ. ընթացքում կատարման ենթակա պետական նշանակության հիդրոօդերևութա
բանական աշխատանքների ծրագրին համապատաս
խան
	  Սևանա լճի 4 դիտակետերում (Սևան, Շորժա, Կարճաղբյուր, Մարտունի),  կատարվել են ջրի մակարդակի, ջերմաստիճանի և սառցային երևույթների ամենօրյա 2 ժամկետային դիտարկումներ, ստացված տեղեկատվությունը ամեն օր հաղորդվել է շահագրգիռ կազմակերպություններին: Տվյալները մշակվել և հիդրոօդերևութաբանական տեղեկագրերի միջոցով տրամադրվել են շահագրգիռ  կազմակերպություններին: 

 Այդ 4 դիտակետերում հարթաչափության միջոցով կատարվել է առկա հենանիշների բարձրությունների ճշգրտում և նոր հենանիշերի տեղադրում ըստ Բալթյան համակարգի (1903,5մ նիշից վերև):  

Ամիսը մեկ անգամ էքսպեդիցիոն կարգով լճի հայելու ֆիքսված կետերում կատարվել են ստանդարտ խորությունների վրա ջրի ջերմաստիճանի, ալիքի բարձրության ու ջրի թափանցելիության չափման աշխատանքներ: Արդյունքները օգտագործվել են Սևանա լճի հաշվեկշռի կազմման աշխատանքներում:

 Յուրաքանչյուր ամիս կազմվել է Սևանա լճի ջրային հաշվեկշիռը, որի կազմման համար օգտագործվել են ավազանի 6 օդերևութաբանական կայանների  մթնոլորտային տեղումների, օդի ջերմաստիճանի, խոնավության, քամու արագության և  13 հիդրոլոգիական դիտակետերի ջրի մակարդակի և ելքերի դիտարկումների տվյալները: Կազմված հաշվեկշիռները տպագրվել են ,,Հայաստանի Հանրապետություն” և “Արտակարգ թերթ” թերթերում և առաքվել շահագրգիռ կազմակերպություններին:

Ճշգրտվել է Սևանա լճի ջրային հաշվեկշռի հիմնական տարրերի բազմամյա բնութագրերը, Արփա-Սևան ջրատարով Սևանա լիճ մուտք գործող ջրի մեջ  առանձնացվել է ստորերկրյա բաղադրիչը:

 Ինտերնետ ցանցով ամեն  օր ստացվել է Արփա-Սևան-Ծովինար և Հրազդան-Գեղամավան հիդրոլոգիական դիտակետերից արբանյակային կապի միջոցով ավտոմատ կայաններից հաղորդված հիդրոլոգիական տեղեկատվությունը, որի հիման վրա հաշվարկվել է  Սևանա լիճ մուտք գործած և բաց թողնված ջրի քանակի տվյալները:

Սևան-Հրազդանյան  ջրառ  ՓԲԸ,  ,,Միջազգային էներգետիկ կոորպորացիա’’ կազմակերպություններին, Արփա-Սևանՙ թունելների  շահագործման  վարչությանը,  բնապահպանության նախարարության համապատասխան վարչություններին հեռախոսագրերի և ՀՀ Նախագահին առընթեր Սևանա լճի հիմնահարցերի հանձնաժողովին տեղեկագրի տեսքով  տրվել է ` Սևանա լճի  մակարդակի, լճից   բաց   թողնված   ջրի   քանակի  վերաբերյալ տեղեկատվություն: 
ՀՀ Ազգային վիճակագրական ծառայությանը տրամադրվել են Սևանա լճի մակարդակի, բաց թողնված և մուտք գործած ջրի քանակի, ջրային հաշվեկշռի ամփոփ տվյալներ, որոնք ներառված են             ՀՀ ԱՎԾ տարեգրերում:

Սևանա լճի ավազանի 3 օդերևութաբանական կայաններում (Սևան, Մարտունի, Յանըղ) 4 ժամը մեկ կատարվել են գոլորշիացման դիտարկումներ, որոնց արդյունքներն օգտագործվել են լճի ջրային հաշվեկշռի կազմման համար:
Հրատարակվել է <<Սևանա լճի հիդրոլոգիական և կլիմայական նկարագիրը>> գրքույկը:

Մշակվել է Սևանա լճի հայելու մակարդակից կախված ազատ հոսքի գնահատման, կանխատեսման և կլիմայի փոփոխության սցենարներով` խոցելիության գնահատման մեթոդիկա:

2011թ-ի առաջին եռամսյակին հանրապետության ղեկավար մարմիններին, ՀՀ նախագահին առընթեր Սևանա լճի հիմնահարցերի հանձնաժողովին և այլ կազմակերպություններին տրամադրվել է Սևանա լճի մակարդակի / 2011թ. հուլիսի 1-ի և 2012թ. հունվարի 1-ի համար/, ինչպես նաև Սևանա լիճ գետերով մուտք գործող ջրերի ծավալների կանխատեսումներ:

	
	
	Սևանա լճի ավազանի ինժիներաեկրաբանական և սեյսմաշրջանացման դիտարկումների իրականացում
	ՀՀ արտակարգ իրավիճակ

ների նախարարու

թյուն
	ՀՀ քաղաքա

շինության նախարա

րություն
	2011թ.  և  շարունակական
	Սեյսմիկ պաշտպանության ազգային ծառայության ՊՈԱԿ-ների կողմից 2011թ. ընթացքում կատարվող <<Սեյսմիկ ռիսկի նվազեցման համալիր ծրագրի>> շրջանակներում
	Սևանա լճի ավազանի ինժեներաերկրաբա-նական և սեյսմաշրջանացման դիտարկումները նախատեսված էր իրականացնել ՀՀ կառավարության 1999թ.-ի հունիսի 10-ի N 429 որոշմամբ հաստատված <<Հայաստանի Հանրապետության տարածքում սեյսմիկ ռիսկի նվազեցման համալիր ծրագրի>> 1.1.7 կետով: Սակայն ֆինանսավորման բացակայության պատճառով այդ աշխատանքները 2011թ. ընթացքում չեն իրականացվել:



	2.Սևանա լճի ջրհավաք ավազանի բնապահպանական  և բնօգտագործման գործառույթների կատարելագործման  միջոցառումներ

	
	
	
	
	
	

	2.1 
	Ջրօգտագործման պլանների մշակում և հայտերի  ներկայացում պետական  լիազորված  մարմնին

	Սևանա լճի ջրհավաք ավա​​զանի շրջակա միջավայրի մոնիթորինգի բարելավման վերաբերյալ առաջարկությունների մշակում
	ՀՀ բնապահպա

նության նախարարու

թյուն
	ՀՀ արտակարգ իրավիճակ

ների նախարարու

թյուն

ՀՀ Գեղարքունի

քի մարզպետա

րան
	2011թ.
	Ֆինանսավորում չի պահանջվում:
	Մշակվել և 14.07.11թ.  թիվ 987-Ն որոշմամբ հաստատվել է  “Հայաստանի Հանրապետության Նախագահին առընթեր Սևանա լճի հիմնահարցերի հանձնաժողովի կողմից մշակված Սևանա լճի էկոհամակարգի և ջրաբանական մոնիթորինգի իրականացման միջոցառումների ծրագիրը հաստատելու մասին” ՀՀ կառավարության որոշումը:


	
	
	Սևանա լճի շրջակայքում ջրածածկման ենթակա տարածքներում անտառ​մաքրման աշխատանք​ների իրականացում` 2789 հեկտարի վրա (տարեկան 600-650 հա)
	ՀՀ բնապահպա

նության նախարարու

թյուն
	ՀՀ Գեղարքու

նիքի մարզպետա

րան
	2011թ.  և  շարունակական
	ՀՀ պետական բյուջե`
2011թ.-ին                 125.4 մլն դրամ

	2010 թվականին ձեռք բերված «Վոթերմաստեր Կլասսիկ III» ֆիննական արտադրության հողահան էքսկավատորի  և այլ օժանդակ մեխանիզմների օգտագործումը հնարավորություն է  ընձեռել 2011 թվականին Սևանա լճի  ջրի մակարդակի բարձրացման հետևանքով ջրածածկ տարածքներում /ջրում և ճահճում/ իրականացնել  անտառտնկարկների մաքրման ավելի որակյալ աշխատանքներ: Ընդհանուր առմամբ «Սևան» ազգային պարկի «Նորատուս» և «Սևան» տեղամասերում մաքրվել են 274.0 հա ջրածածկ անտառտնկարկներ, որից 205 հա հողահան էքսկավատորի միջոցով, իսկ ևս 69.0 հա ջրածածկման ենթակա տարածք մաքրվել է պայմանագրային հիմունքներով «Սևան» ազգային պարկի կողմից:

	
	
	Սևանա լճի մակարդակի բարձրացմանը զուգընթաց իրականացվելիք տարա​ծական կազմա​կերպման միջոցառումների և ջրա​ծածկ​ման և (կամ) ողողման ենթակա տարածքներում առկա օրինական կառույց​ներն ափապաշտպան կամ ինժեներական այլ լուծում​ների կիրառմամբ պահպա​նելու հնարավ​որության վերաբերյալ առաջարկների մշակում:
	ՀՀ քաղաքաշի

նության նախարարու

թյուն
	ՀՀ կառավարությանն առընթեր անշարժ գույքի կադաստրի պետական կոմիտե

ՀՀ պետական կառավար

ման մարմիններ
քա​ղա​քա​շինական և գիտատեխնիկական մասնագի

տական կազմակերպություն

ներ (համաձայնությամբ)
	2011թ.
	ՀՀ 2010թ.-ի պետական բյուջեով                 նախա​տեսված                      ՀՀ                        կառա​վարության պա​հուս​​տային ֆոնդի հաշվին`                      18.0 մլն դրամ
	«Սևանա լճի մակարդակի բարձրացմանը զուգընթաց իրականացվելիք տարա​ծական կազմա​կերպման միջոցառումների և ջրա​ծածկ​ման և (կամ) ողողման ենթակա տարածքներում առկա օրինական կառույց​ներն ափապաշտպան կամ ինժեներական այլ լուծում​ների կիրառմամբ պահպա​նելու հնարավ​որության վերաբերյալ առաջարկների մշակում»  նախագծային աշխատանքներն ավարտված են, նախագիծը ներկայացվել է շահագրգիռ մարմինների  կարծիքների:

	
	
	Սևանա լճի կենտրոնական և անմիջական ազդեցության գոտիներում ռեկրեացիոն, լանդշաֆտային, առողջա​րա​​նային համակարգերի տեղաբաշխման և տարած​քային կազմակերպման նախա​գծերի մշակում` քա​ղա​​քաշինական կանոնա​դրու​թյան մշակում, քաղա​քաշինական և լանդշաֆ​տային չափորոշիչների ներառմամբ
	ՀՀ քաղաքաշի

նության նախարարու

թյուն
	ՀՀ գիտությունների ազգային ակադեմիա (համաձայնությամբ)

	2011թ.
	Ֆինանսավորում չի պահանջվում:
	«Սևանա լճի կենտրոնական և անմիջական ազդեցության գոտիներում ռեկրեացիոն, լանդշաֆտային, առողջա​րա​​նային համակարգերի տեղաբաշխման և տարած​քային կազմակերպման նախա​գծերի մշակում` քա​ղա​​քաշինական կանոնա​դրու​թյան մշակում, քաղա​քաշինական և լանդշաֆ​տային չափորոշիչների ներառմամբ» միջոցառումներով նախատեսված աշխատանքներն ավարտված են: Աշխատանքները ներկայացվել են ՀՀ ԳԱԱ Սևանա լճի պահպանության փորձագիտական հանձնաժողովի և ՀՀ նախագահին առընթեր Սևանա լճի հիմնահարցերի հանձնաժողովի  քննարկմանը: 2012 թվականի հունվարի 13-ի ՀՀ քաղաքաշինության նախարարության N01/11.1/102-12 գրությամբ դրանք  ներկայացվել են պետական իրավական փորձաքննության: 

          

	2.2
	Սևանա լճի ջրհավաք ավազանում կենդանական ռեսուրսների հաշվառում, օգտագործման թույլատրելի չափաքանակների սահմանում
	Կենդանական ռեսուրսների, այդ թվում. ձկան և խեցգետնի պաշարների  հաշվառում և օգտագործման թույլատրելի չափաքանակների սահմանում 
	ՀՀ բնապահպանության
նախարարություն
	ՀՀ ԳԱԱ /համաձայնությամբ/
	2011թ և  շարունակական
	Պետբյուջե               7526.0 հազ. դրամ
 Սևանա լճում ձկան և խեցգետնի պաշարների  հաշվառում¦               ՄԺԾ շրջանակներում իրականացվող ծրագիր
	ՀՀ ԳԱԱ <<Կենդանաբանության և հիդրոէկոլոգիայի գիտական կենտրոն>> ՊՈԱԿ-ի կողմից ՀՀ բնապահպանության նախարարություն է ներկայացվել <<Սևանա լճում և նրա ջրահավաք ավազանում ձկան և խեցգետնի պաշարների հաշվառում>> ծրագրի (ՀՀ-ԲՆ-ՊՀԱՇՁԲ-11/03) 18.08.2011թ., ՀՀ բնապահպանության նախարարության հետ կնքված պայմանագիր) ավարտական հաշվետվությունը, որը ներկայումս գտնվում է քննարկման փուլում:


	2.3 
	Սևանա  լճի և դրա ջրհավաք ավազանի տարածքում մարզերի և համայնքների ըստ ոլորտների սոցիալ-տնտեսական զարգացման երկարաժամկետ ծրագրերի մշակում
	Արդյունաբերության, գյուղատնտեսության, տրանսպորտի, էներգետիկայի, կապի, տուրիզմի, քաղաքաշինության և բնապահպանության ոլորտների զարգացման միջոցառումների մշակում
	ՀՀ էկոնոմիկայի,

ՀՀ գյուղատնտե
սության,

ՀՀ քաղաքաշի
նության, 

ՀՀ էներգետի
կայի և բնական պաշարների,

 ՀՀ բնապահպա
նության նախարարություններ
	Մարզպետ
ներ,

ՀՀ տարածքա
յին կառավար
ման նախարա
րություն
ՀՀ արտակարգ իրավիճակ
ների նախարա
րություն
	2011թ և  շարունակական
	Միջազգային ֆինանսավորման առկայության դեպքում 


	 Մշակվել է Գեղարքունիքի մարզի սոցիալ- տնտեսական զարգացման 2012-2015թթ. ծրագիրը և ներկայացվել է ՀՀ կառավարության հաստատմանը:
     2011 թվականի ընթացքում Հայաստանի ՓՄՁ ԶԱԿ-ի Գեղարքունիքի մարզի մասնաճյուղի կողմից <<ՓՄՁ պետական աջակցության 2011 թվականի ծրագրի>> շրջանակներում ՓՄՁ սուբյեկտներին ֆինանսական և ներդրումային աջակցության, սկսնակ գործարարների ձեռներեցությանն աջակցության, ՓՄՁ սուբյեկտների կողմից թողարկվող արտադրանքի/մատուցվող ծառայությունների արտահանման և շուկաներ առաջմղմանն աջակցության, տեղեկատվական, խորհրդատվական, և ուսուցողական աջակցության ուղղություններով բավարարվել է 157 աջակցության հայտ: 
Աջակցություն ստացած ՓՄՁ սուբյեկտների բաշխվածքն ըստ ոլորտների հետևյալն է. 

ա/ արտադրության ոլորտում` 32.7%, 

բ/ առևտրի ոլորտում` 41.5%, 

գ/ ծառայությունների ոլորտում` 22.7%, 

դ/ շինարարության ոլորտում` 3.1%:

2011 թվականի ընթացքում Գեղարքունիքի մարզի Ճամբարակ քաղաքում <<Սկսնակ գործարարների ձեռներեցությանն աջակցություն>> ծրագրի շրջանակներում աջակցություն է տրամադրվել 12 սկսնակ գործարարի, որոնցից ֆինանսական աջակցություն է ստացել 3 սկսնակ գործարար: Ստացված վարկի ընդհանուր գումարը կազմել է 3,684,000 ՀՀ դրամ, Հայաստանի ՓՄՁ ԶԱԿ-ի երաշխավորությունը` 4,407,291 ՀՀ դրամ: Վարկավորումն իրականացվել է գործընկեր ԱԿԲԱ-Կրեդիտ Ագրիկոլ բանկի միջոցով:

      ՓՄՁ սուբյեկտներին խորհրդատվական աջակցության ծրագրի շրջանակներում գործարար ծրագրի մշակման ուղղությամբ աջակցություն է ստացել արտադրության ոլորտում գործող 1 ՓՄՁ սուբյեկտ: 

          Քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի /ստեղծված` ՀՀ վարչապետի 2009 թվականի դեկտեմբերի 22-ի                N1064-Ա որոշմամբ/ կողմից համաձայնեցվել են թվով                       27 գյուղական համայնքների պարզեցված գլխավոր հատակագծերի մշակման նախագծային առաջադրանքներ: 
Ներկայումս «Սևան» ազգային  պարկին հարող թվով 18 համայնք նախաձեռնել են   մշակել պարզեցված գլխավոր հատակագծեր: Բերդկունք, Գեղարքունիք, Ջիլ, Նորատուս, Վարդենիկ, Հայրավանք, Կարմիրգյուղ, Վաղաշեն  համայնքների գլխավոր հատակագծերի մշակումն ավարտական փուլում է: 

<Սևանա լճի ջրհավաք ավազանում հանքավայրերի շահագործման արդյունքում կուտակված թափոնների գույքագրման> ծառայությունների իրականացման, պետական կարիքների ու գնման գործընթացի կազմակերպման, ծառայությունների մատուցման  և համակարգման նպատակով ՀՀ էներգետիկայի և բնական պաշարների նախարարության աշխատակազմի ղեկավարի 20.04.2011թ-ի N13-Ա հրամանով ստեղծվել է գնահատող հանձնաժողով, որը ՀՀ օրենսդրությամբ սահմանված կարգով անց է կացրել մրցույթ: 31.05.2011թ. մրցույթում հաղթող է ճանաչվել <Ստեփրիկ> ՍՊԸ-ն, որի հետ 10.06.2011թ. կնքվել է պայմանագիր: Մրցույթում հաղթող ճանաչված ընկերությունը կիրականացնի նաև լքված հանքավայրերի գույքագրում:

<Հայաստանի էլեկտրական ցանցեր> ՓԲԸ–ի միջոցների հաշվին` 

   1) Ավարտվել են  <Զոլաքար> 35/10/6 կվ, <Աստղաձոր> 35/6 կՎ և <Երանոս> 35/6 կՎ ենթակայանների բոլոր մոնտաժային աշխատանքները և ժամանակավոր դրվել են լարման տակ: 

   2) Ավարտվել են 35 կՎ <Զոլաքար> ՕԳ-ի <Աստղաձոր> - <Վաղաշեն> հատվածի կառուցման աշխատանքները: Ընթանում  են` <Մեխոռոգում> 35 կՎ 
ՕԳ-ի 1.4 կմ և <Մարտունի> - <Վաղաշեն>   35 կՎ ՕԳ-ի 2.1 կմ հատվածների կառուցման աշխատանքները:
<Միջազգային էներգետիկ կորպորացիա>  ՓԲԸ  միջոցների հաշվին իրականացվում է     Սևան ՀԷԿ-ի և Հրազդան ՀԷԿ-ի դերիվացիայի ընթացիկ նորոգման աշխատանքները համաձայն 2011թ. ընթացիկ նորոգման ծրագրի` ապահովելու կառույցի անվտանգ շահագործումը 2011թ. իրիգացիայի համար: Նորոգվել է Հրազդան ՀԷԿ-ի թիվ 1 ջրանցքի մոտ 360 գծմ. հատակի կոնստրուկցիաները <ՀայՌուսգազարդ> ՓԲԸ միջոցների հաշվին 

    1) Ավարտվել է Կարճաղբյուր գյուղը սնող մ/ճ գազատարի վերատեղադրման աշխատանքները 2682 գծմ. 128.0 մլն. դրամ նախահաշվային արժեքով: 

    2) <Ծովագյուղ> ԳԲԿ – ք. Ճամբարակ մ/ճ գազատարի վերատեղադրման աշխատանքները կատարելու համար հայտարարվել է մրցույթ, 

    3) Մարտունու ԳԲԿ և այն սնող բ/ճ, ինչպես նաև բաշխիչ գազատարների տեղափոխման համար անհրաժեշտ ՆՆՓ կազմման աշխատանքների կատարման համար մայիսի 24-ին կայացած մրցույթում ընտրվել է նախագծային կազմակերպություն:


	2.4 
	Սևանա լճի ավազանում աղբավայրերի տեղաբաշխ​ման գլխավոր ուրվագծի մշակում, 

	Մարզի տարածքում կափարիչով աղբի կոնտեյներների տեղադրում, փակ թափքերով աղբատար մեքենաներով ապահովում, անխափան աղբաթափման ապահովում:
Արտանետումների, արտահոսքերի և թափոնների թույլատրելի նորմերի սահմանում:
	Մարզպետ
ներ

	ՀՀ բնապահպա
նության նախարարու
թյուն, 

ՀՀ քաղաքաշի
նության նախարարու
թյուն, 

ՀՀ առողջապա
հության նախարարու
թյուն,

 ՀՀ էկոնոմիկայի նախարարու
թյուն
	2011թ. և

շարունակական
	ՀՀ 2010թ.-ի պետական բյուջեով                  նախա​տեսված                       ՀՀ                          կառա​վարության պա​հուս​​տային ֆոնդի հաշվին`                        12.0 մլն. դրամ
	       Իրականացվել է արտադրության ոլորտում առաջացած ու սպառման թափոնների պետական հաշվառում:

    Մշակվել և ՀՀ կառավարության 17.02.2011թ. N 195-Ն որոշմամբ հաստատվել է <<Ոչ պիտանի պեստիցիդների գործածության կանոնները>>:

Մշակվել և ՀՀ կառավարության 2011 թվականի հոկտեմբերի 20-ի N41 արձանագրային որոշմամբ հավանության է արժանացել <<Պոլիքլորացված բիֆենիլներ պարունակող թափոնների կառավարման ուղեցույցը>>
Մշակվել և ՀՀ կառավարության 2011 թվականի դեկտեմբերի 15-ի N49 արձանագրային որոշմամբ հավանության է արժանացել <<Մաքուր արտադրության>> հայեցակարգը:

ՀՀ քաղաքաշինության նախարարության կողմից մշակվել է «Սևանա լճի ավազանում աղբավայրերի տեղաբաշխման գլխավոր ուրվագիծը», որը հավանության է արժանացել Հայաստանի Հանրապետության կառավարության 2011 թվականի հունիսի 10-ին կայացած նիստի N 22 արձանագրային որոշմամբ:

	
	գործող աղբավայրերի բարեկարգում
	Գործող աղբավայրերի բարեկարգում:
	Մարզպետ
ներ

	ՀՀ բնապահպա
նության նախարարու
թյուն, 

ՀՀ քաղաքաշի
նության նախարարու
թյուն, 

ՀՀ առողջապա
հության նախարարու
թյուն,

 ՀՀ էկոնոմիկայի նախարարու
թյուն
	
	Միջազգային ֆինանսավորում 

(ֆինանսավորման աղբյուրի հնարավորության հարցը ճշտման կարիք ունի)
	ՀՀ 2010թ.-ի պետ բյուջեով նախատեսված էր                        ՀՀ պահուստային ֆոնդի հաշվին տրամադրել 12.0 մլն դրամ արտադրական և կենցաղային թափոնների տեղադրման համակարգի կատարելագործման համար,  սակայն գումարը չի հատկացվել:

Չնայած դրան մարզում գործող աղբավայրերում համայնքների կողմից կատարվել են բարեկարգման և հողի շերտերով ծածկման աշխատանքներ: Աղբահանությունը կատարվում է հիմնականում ամենօրյա հաճախականությամբ` գործող մասնագիտացված կազմակերպությունների հատուկ մեքենաներով  ու տրակտորային կցասայլակներով:    



	2.5
	Վերակառուցման և զար​գաց​​ման եվրոպական բանկի աջակցությամբ իրա​կանացվող Սևանա լճի բնապահպանական ծրագրի շրջանակներում  Գավառի, Մարտունու, Վարդենիսի մաքրման կայանների, Սևան, Ջերմուկ, Գավառ, Մարտունի և Վարդենիս քաղաքների կոյուղագծերի շինարարության և վերա​կանգնման աշխատանքների ավարտում
	Իրականացնել և սահմանել մոնիտորինգ Գավառ, Մարտունի և Վարդենիս քաղաքների կոյուղու մաքրման կայանների կառուցման, Սևան, Ջերմուկ, Գավառ, Մարտունի և Վարդենիս քաղաքների կոյուղու ցանցերի վերակառուցման գործընթացների վրա և մշակել միջոցառումների հեռանկարային ծրագրեր ջրավազանի խոշոր համայնքների կոյուղացման ցանցերի աստիճանաբար կառուցման համար, առաջնահերթություն տալով Վարդենիկ համայնքին:
	ՀՀ տարածքային կառավար
ման նախարարության ջրային տնտեսու
թյան պետական կոմիտե
	ՀՀ Գեղարքու
նիքի մարզպետ, 

ՀՀ բնապահ
պանության
նախարա
րություն
	2011թ.  և
շարունակական
	Վերակառուցման և զարգացման Եվրոպական բանկի աջակցությամբ իրականացվող   Սևանա լճի բնապահպանա

կան ծրագիր՚ և Վերակառուցման և զարգացման Եվրոպական բանկի աջակցությամբ իրականացվող   ՙՍևանա լճի բնապահպանա

կան դրամաշնորհային ծրագիր՚
	   Գավառ, Մարտունի, Վարդենիս, Սևան և Ջերմուկ քաղաքների կոյուղու ցանցերի վերանորոգման աշխատանքները ավարտվել են: Սկսվել է Գավառ, Մարտունի, Վարդենիս քաղաքների մաքրման կայանների կառուցման շինարարությունը, որը նախատեսվում է ավարտել 2012թ. ամռանը: Կոյուղագծերի և մաքրման կայանների կառուցման մրցույթների արդյունքում տնտեսվել է մոտ 1.5 մլն ԵՎՐՈ գումար, որը կօգտագործվի ծրագրում ներառված քաղաքներում լրացուցիչ 20կմ կոյուղացանցերի կառուցման համար: Արդեն իսկ լրացուցիչ կառուցվել է 11 կմ կոյուղագիծ:


	2.6


	Ձկան պաշարների համալրում
	Արժեքավոր և հազվագյուտ ձկնատեսակների վերարտադրության ապահովում
	ՀՀ բնապահպա
նության նախարարություն
	ՀՀ Գեղարքու
նիքի մարզպետ, 

ՀՀ ԳԱԱ /համաձայնությամբ/
	2011թ. և 
շարունակական
	Պետ.բյուջե` 60000.0 հազ.դրամ
ՄԺԾ շրջանակներում իրականացվող ծրագիր
	   <<Ձկան պաշարների համալրման ծառայություններ>> ծրագրով 2011 թվականին Սևանա լիճ է բաց թողնվել  200000 հատ ամառային իշխանի 3 գրամ և ավելի քաշով ու 166667 հատ գեղարքունի տեսակի 5 գրամ և ավելի քաշով մանրաձուկ:

	
	
	<<Սևանա լճում արդյունա​գործական ձկնորսության կարգը հաստատելու մասին>>  ՀՀ կառավարու​թյան որոշման նախագծի մշակում
	ՀՀ բնապահպա
նության նախարարու
թյուն
	ՀՀ կառա​վարությանն առընթեր 
ՀՀ ոստիկանու
թյուն
	2011-2012թթ.
	Ֆինանսավորում չի պահանջվում:
	   Մշակվել և <<Սևանա լճում արդյունա​գործական ձկնորսության կարգը հաստատելու մասին>>                     ՀՀ կառավարության որոշման նախագիծը 15.03.2011թ ներկայացվել է ՀՀ նախագահին առընթեր Սևանա լճի հիմնահարցերի հանձնաժաղովի քննարկմանը:     Նախագծում ամրագրված սկզբունքները և մոտեցումները ճշգրտելու և հստակեցնելու նպատակով կազմակերպված հանձնաժողովի նիստերում ձևավորված կարծիքների հիման վրա նշված                       ՀՀ կառավարության որոշման նախագիծը լրամշակվել  և կրկին անգամ ներկայացվել է ՀՀ նախագահին առընթեր Սևանա լճի հիմնահարցերի հանձնաժաղովի անդամներին:Նախագիծը  04.10.11թ  քննարկվել է                ՀՀ Վարչապետ Տ.Սարգսյանի մոտ:

     Քննարկումներից հետո որոշվեց  հանձնարարել              ՀՀ Գեղարքունիքի մարզպետ Ն. Պողոսյանին`                      ՀՀ բնապահպանության նախարար Ա. Հարությունյանի, ՀՀ Նախագահին առընթեր Սևանա լճի հիմնա​խնդիր​ների հանձնաժողովի նախագահ Վ. Մովսիսյանի,                  ՀՀ վարչապետի խորհրդական Գ. Մալխասյանի և Սևանա լճի տարածքում ձկարդյու​նահանմամբ զբաղվել ցանկացող սուբյեկտների հետ համատեղ քննարկել Սևանա լճում արդյունագործական ձկնորսության կարգի նախագիծը և արդյունքները ներկայացնել                   ՀՀ վարչապետ Տիգրան Սարգսյանին:


	2.7


	<<Սևանա լճի շրջակայքում նոր անտառաշերտի հիմնման ծրագիրը հաստատելու մասին>> ՀՀ կառավարության որոշման նախագծի մշակում


	ՀՀ Գեղարքունիքի մար​զում շրջակա միջավայրի վիճակի բարելավում
	ՀՀ բնապահպա
նության նախարարու
թյուն
	ՀՀ տարածքա
յին կառավար
ման նախարարություն,

ՀՀ Գեղարքու
նիքի մարզպետարան,

տեղական ինքնակառավարման մարմիններ (համաձայ
նությամբ),

ՀՀ գիտությունների ազգային ակադեմիա (համաձայնությամբ)
	2011թ. 
	ՀՀ պետական բյուջե`                15.0 մլն դրամ
	«Սևանա լճի շրջակայքում նոր անտառաշերտի հիմնման աշխատանքներ» միջոցառման գծով կնքվել է պայմանագիր  (05.05.2011թ. թիվ ՀՀ-ԲՆ-ՊԸԱՇՁԲ 11/02): Կապալառու կազմակերպության` «Զիկատար» բնապահպանական կենտրոն» ՊՈԱԿ-ի կողմից 800 հեկտարի վրա կատարվել են հետևյալ աշխատանքները.

1.Տարածաշրջանի բնակլիմայական և անտառաճման պայմանների ուսումնասիրություն, «Սևան» ազգային պարկ» ՊՈԱԿ-ի և հարակից համայնքների վարչական սահմաններում անտառային շերտերի ստեղծման համար հնարավոր տարածքների բացահայտում,
2. Անտառաշերտերի հիմնման նախատեսվող տարածքների չափագրում և GIS համակարգով քարտեզների պատրաստում,
3. Անտառաշերտերի հիմնման տարածքների տեխնոլոգիական քարտերի պատրաստում, ցանկապատի կառուցման հաշվարկ և ոռոգման հնարավորությունների բացահայտում,
4. Տնկման սխեմաների մշակում, ծառաթփատեսակների ընտրություն և պահանջվող տնկանյութի քանակության հաշվարկ,
 5. Ազգային պարկի հարակից համայնքների վարչական տարածքների  կադաստրային քարտեզագրական նյութերի ուսումնասիրություն, համայնքներում անտառի հիմնման համար հնարավոր տարածքների ընտրության և համայնքների հետ համաձայնեցման աշխատանքներ:    

   Վերը նշված աշխատանքների հիման վրա մշակվել է <<Սևանա լճի շրջակայքում նոր անտառաշերտի հիմնման ծրագիրը հաստատելու մասին>>                          ՀՀ կառավարության որոշման նախագիծը, որը ներկայացվել է ՀՀ Նախագահին առընթեր Սևանա լճի հիմնահարցերի հանձնաժողովի քննարկմանը:


	2.8
	ՙՍևան՚ ազգային պարկի պահպանություն, պարկում գիտական ուսումնասիրությունների և անտառտնտեսական աշխատանքների կատարման ծառայություններ
	Պարկի տարածքի բնական էկոհամակարգերի, լանդշաֆտային ու կենսաբանական բազմազանության, գենոֆոնդի, բնության ժառանգության պահպանություն, վերարտադրություն, գիտական  ուսումնասիրություններ և շրջակա միջավայրի դիտանցի իրականացում
	ՀՀ բնապահպա
նության նախարարություն
	ՀՀ ԳԱԱ /համաձայնությամբ / 
	2011թ. և շարունակական
	Պետ.բյուջե`

ՄԺԾ շրջանակներում իրականացվող “Սևան” ազգային պարկի պահպանության, պարկում գիտական ուսումնասիրությունների, անտառտնտեսա

կան աշխատանքների կատարման ծառայությունների  ծրագիր`                    179041.6
 հազ. դրամ ֆինանսավորման ծավալով
	        Իրականացվել  է Սևանա լճում Սիգի պոպուլյացիայի տեղաբաշխման հիդրոակուստիկ դիտարկումներ, խեցգետնի պոպուլյացիոն և կենսաբանական ցուցանիշների հետազոտումներ, ստացվել են չափատարիքային սեռական կառուցվածքի և ֆիզիոլոգիական վիճակի մասին տվյալներ: 

        Ուսումնասիրվել է արծաթափայլ կարասի վերարտադրման առանձնահատկությունները` պոպուլյացիայի չափատարիքային և սեռական կառուցվածքները, բազմացման ժամանակահատվածը և այլն:   Հագեցվածության մեծությունը  2011թ. մնում է տարեկան տատանումների սահմաններում, ինչը վկայում է կարասի պոպուլյացիայի սննդով ապահովվածության մասին:

     Արտանիշի արգելոցի գիհու  ռելիկտային նոսրանտառներում  իրականացվել է գիտական դիտանց, որի արդյունքում գիհուտների ընդհանուր վիճակը գնահատվել է բավարար: Նորաշենի արգելոցում /Ճայերի կղզի/ կատարվել է Հայկական որորների դիտանց և հաշվառում:

          Հաշվետու ժամանակահատվածում հաշվառվել են` կարմրախայտ,  սուզահավ, մեծ սուզակ, սևավիզ սուզակ, մեծ ձկնկուլ, գանգրափետուր հավալուսան,, մոխրագույն տառեղ,  շիկակարմիր տառեղ,  սպիտակ մեծ տառեղ,  սպիտակ փոքր տառեղ, դեղին տառեղ,  կվակվա, փոքր ջրցուլ, խայտաբադ, սև փարփար, կարմիր բադ, հայկական որոր, փուփուլավոր սյուզաբադ և այլ  տեսակները:

	2.9
	Աբու-Դաբիի զարգացման հիմնադրամի աջակցու​թյամբ իրականացվող Արփա-Սևան թունելի հիմնա​​​նորոգման ծրագրի շրջանակներում Արփա-Սևան թունելի վթարային հատ​վածների վերա​կանգնման աշխատանքների ավարտում
	Արփա-Սևան ջրատարի կայուն օգտագործումը ապահովող “Արփա-Սևան” թունելի հիմնանորոգման ծրագրի իրականացում”
	ՀՀ տարածքային կառավար
ման  նախարարության ջրային տնտեսու
թյան պետական կոմիտե
	
	2011թ.
	Աբու-Դաբի Զարգացման հիմնադրամի աջակցությամբ
	   2011թ. ՀՀ պետական բյուջեով նախատեսվել էր իրականացնել 2431.836 մլն. դրամի շինարարական աշխատանքներ: 2012թ. հունվարի 1-ի դրությամբ այն ամբողջությամբ իրականացվել է:

